5/2010 EBAZPENA, otsailaren 23koa, Euskarabideko zuzendari kudeatzaileak emana, Nafarroako prentsan, irratietan eta telebistetan euskara erabiltzeko diru-laguntzetarako deialdia, 2010. urteko aurrekontu-ekitaldikoa, onesten duena.
Euskarari buruzko 18/1986 Foru Legeak, 27. artikuluan, Nafarroako Administrazio publikoak premiatzen ditu komunikabide sozial publiko eta pribatuetan euskara sustatzera, horietan gero eta maizago ager dadin.
Badira Euskararen Garapenerako Zerbitzuaren aldeko txostena, legelariaren txostena eta Kontu-hartzailetza Delegatuaren adostasuna.
Nafarroako Foru Komunitateko Administrazioari buruzko abenduaren 3ko 15/2004 Foru Legearen 22.1.d) eta 99. artikuluek eta Euskarabidea sortu duen irailaren 10eko 183/2007 Foru Dekretuko 3. eta 11. artikuluek ematen dizkidaten ahalmenak erabiliz,
EBATZI DUT:
1. Nafarroako prentsan, irratietan eta telebistetan euskara erabiltzeko diru-laguntzetarako deialdia, 2010. urteko aurrekontu-ekitaldikoa, onestea. Deialdia agintzen duten oinarriak ebazpen honen eranskinean ageri dira.
2. Ebazpen honen eranskinean bildu diren deialdiko oinarriak onestea.
3. 220.000,00 euroko gastua baimentzea, 2010eko gastuen aurrekontuko "Euskararen gaineko programak komunikabideetan" izeneko 440001 44100 4819 334100 kontu-sailaren kargura finantzatuko dena, ebazpen honetatik etorritako konpromisoei erantzuteko.
4. Ebazpena, oinarriak eta eranskinak Nafarroako ALDIZKARI OFIZIALean argitara daitezela agintzea.
5. Ebazpen hau igortzea Ekonomia eta Ogasun Departamentuak Hezkuntzakoan duen Kontu-hartzailetza delegatura, Euskarabidera, Euskararen Garapenerako Zerbitzura, Euskararen Sustapenerako Atalera, Aurrekontuen eta Kudeaketa Ekonomikoaren Atalera, Programen Bulegora, Kudeaketa Ekonomikoaren Bulegora, Araubide Administratiboaren Atalera, eta Argibide eta Agiri Bulegora, behar diren ondorioak izan ditzan.
Iruñean, bi mila eta hamarreko otsailaren hogeita hiruan.

